
Shkrimi i shenjté, intelekti dhe zemra né disiplinat e fikhut, etikés dhe sufizmit

Description

Rezart Beka

Kjo ese e shkurtér pérpiget té hedhé drité mbi ményrat se si shkrimi i shenjté, intelekti dhe zemra, té
cilat pérbéjné tre prej formave mé té réndésishme té arrites sé njohjes sé sakté né Islam, e
manifestojné veten e tyre né disiplinat pérkatése té fikhut, etikés islame dhe sufizmit. Ndonése tema
éshté tejmase e ndérlikuar, do té pérpigemi té vémé né dukje disa nga karakteristikat dhe elementet
themelore té saj, duke gené té vetédijshém pér mosshterrimin e temés né kété punim pérmbledhés, si
edhe pér mospérfshirjen e té gjitha dimensioneve dhe nuancave gé ajo pérmban. Po ashtu,na duhet té
sgarojmé se analiza joné do té keté natyré deksriptive dhe jo normative, d.m.th. do té pérpigemi té
pérshkruajmé format e ndryshme gé shkrimi i shenijté, intelekti dhe zemra marrin né disiplinat e fikhut,
etikés dhe sufizmit dhe jo té gjykojmé se cila prej tyre éshté e sakté apo e gabuar; njé gjé e tillé del
pértej géllimit toné, si dhe shkon pértej aftésisé toné ditunore.

Jurisprudenca Islame (Fikhu)

Né disiplinén e fikut islam shkrimi i shenjté z& pjesén mé té madhe té tij. Ai “mbretéron” i pakonkuruar
dhe té gjitha dhuntité njohése té tjera i nénshtrohen dhe i shérbejné tekstit t& shenjté. Juristi mysliman
(fakihu) e koncepton shkrimin e shenjté si objektin kryesor té studimit té tij, si vendin ku gjendet
materiali té cilin ai duhet ta trajtojé, ta analizojé dhe té pérpiget ta kuptojé. Puna e tij konsiston né
sqarimin, shpjegimin dhe kuptimin e vullnetit ligjor té Zotit, ashtu si¢ ai gjendet i shprehur né burimet
shkrimore (Kuran dhe Sunet). Pér juristin mysliman éshté shpallja, né formén e saj shkrimore, ajo qé
siguron mjetet themelore pér téarritur tek e vérteta pér sa i pérket vullnetit ligjor té Zotit (sheriatit) né
lidhje me geniet njerézore.

Mund té themi se shkrimi i shenjté éshté “obsesioni sublim” i ¢do juristi; ai pércakton dhe pérkufizon
rolin dhe metodologjiné e juristit mysliman. Fakihu e percepton veten si zédhénés i tekstit, interpretues
i vullnetit ligjor té Zotit. Ai e konsideron veten si kujdestar dhe shérbétor té kuptimit ligjor té transmetuar
né burimet e shenjta shkrimore. Né njéfaré ményre, juristi éshté “i poseduar” nga teksti i shenijté, té cilit
ai i bindet me déshiré. Ai pérpiget té paragesé dhe té nxjerré né pah vullnetin e miréfillté ligjor dhe

mesazhin e Zotit t& pérmbajtur né shkrimin e shenjté dhe t'i mbrojé ata nga mashtruesit dhe devijuesit
heretiké. Juristi mysliman pérpiget té jeté njé pasqyré gé reflekton ose njé pércues gé transmeton dhe
pérhap né ményré té besueshme vullnetin ligjor té Zotit té€ gjendur né shkrimet e shenijta.

Duke pasur parasysh kété qé thamé na béhet menjéheré e qarté se né fikhun islam funksioni i vetém i
arsyes éshté ai pérpunimit té té vértetave té shpalljes hyjnore. Por edhe ky funksion nuk éshté i
genésishém tek ajo. Pérkundrazi, ai rrjedh prej aftésisé gé shpallja zotéron pér té ndricuar arsyen dhe
pér té mundésuar miréfunksionimin e saj. Arsyeja nuk ofron siguri dhe ndryshe nga shkrimi i shenjté
ajo ka vleré vetém si njé mjet ndihmés pér intelektin dhe jo si njé burim ditunor i vetémjaftueshém.
Késisoj, shpallja, né formén e saj shkrimore, ruan epérsiné dhe sundon mbi arsyen. Arsyeja apo
intelekti juridik (akl) nuk éshté me natyré intuitive[1], por éshté njé reflektim mendor, njé arsyetim
diskursiv, i cili nuk arrin tek e vérteta né ményré té drejtpérdrejté (té pandérmjetésuar), por né njé
ményré indirekte pérmes analogjisé, silogjizmave dhe spekulimit racional. Né jurisprudencén islame,
intelekti ose arsyeja (akl) éshté shkimore (e bazuar né shpallje) dhe jo mendore si né rastin e filozofisé,
apo me natyré iluminative si rastin e sufizmit.

Né metodologjiné e fikhut, zemra si mjet njohjeje nuk z&é njé rol mbizotérues apo me réndési té
vecanté. Né té shumtén e rasteve ajo éshté paré si gendra e pasioneve njerézore dhe subjektivitetit,
késisoj e rrezikshme dhe e démshme pér besueshmériné e rezultateve té fikhut. Rrjedhimisht, ajo nuk
konsiderohet si njé burim i jurisprudencés islame apo si njé mjet vérteté efikas pér interpretimin e
vullnetit t& Zotit té gjendur né shkrimin e shenjté. Pérkundrazi, juristi mysliman pérpiget té jeté thjesht
njé pasqyré ose njé pércues gé e transmeton vullnetin e Zotit né ményré besnike, pa e ndryshuar até
pérmes subjektivitetit té tij, nxitjes apo déshirave té ulta té nefsit té tij (haua). Megjithékété, zemra gjen
vend né panoramén térésore té fikhut: e gjithé struktura e fikhut mbéshtetet mbi njé kusht paraprak, i
cili éshté pranimi i shenjtérisé dhe pagabueshmérisé sé& burimeve shkrimore. Zemra duhet té
konfirmojé té vértetén e besimit (tesdik) dhe t'i nénshtrohet dhe dorézohet me besim (teslim) vullnetit té
Zotit té shprehur né shkrimin e shenjté. Gjithashtu, zemra éshté me réndési edhe pér disiplinén juridike
islame té objektivave té sheriatit (mekasid el-sheriah). Aty ajo shfaget né formén e njé prej
dimensioneve té fitrés, pér hir té sé cilés éshté shpallur i gjithé sheriati dhe e cila mund té pérdoret si
njé kriter pér té rrokur kuptimin e ligjit islam dhe objektivave té tij.

Etika islame

Né etikén islame, ashtu si¢ éshté zhvilluar nga filozofét myslimané[2], ¢éshtja géndron ndryshe. Pér
eticistét myslimané, arsyeja né pérpjekjen e saj intelektuale éshté superiore dhe ka pérparési ndaj
tekstit t& shkrimeve té shenjta, ose sé paku teksti i shenjté dhe arsyeja punojné né fusha té ndara
veprimi dhe u adresohen nevojave dhe target-grupeve té ndryshme. Pér ta, natyra ose realiteti i
principeve etike éshté objektiv dhe detyra e intelektit njerézor (akl) éshté té arrijé né kéto principe dhe
té rroké njohje té sakté pér ekzistencén (vuxhud), esencén (mahijeh) dhe realitetin thelbésor té tyre,
ashtu si¢ jané né vetvete. Filozofia islame éshté saktésisht disiplina e cila, pérmes pérdorimit té
intelektit, mundéson njohjen e ¢do gjéje gé ekziston ashtu si¢ éshté né vetvete, pérfshi edhe principet
etike.[3]

Natyra e principeve etike éshté intelektuale dhe jomateriale. Nga ana teorike etika filozofiko-fetare
pérpiget té mundésojé pérftimin e sé vértetés né lidhje me parimet etike, ndérsa nga ana praktike ajo
pérpiget t& mésojé ményrat e té sjellurit né pérputhje me té vértetat etike.

Vértetésia e principeve etike sigurohet pérmes sqarimit té esencés sé gjérave, vértetimeve racionale
dhe argumenteve logjike bindése dhe jo pérmes hamendésimeve, opinioneve, emocioneve, déshirave
apo imitimit té verbér (taklid). Pérmbledhtazi, zbulimi i parimeve etike dhe parashtrimi i ményrave né té
cilat ato duhen aktualizuar né jetén njerézore éshté, para sé gjithash, njé pérpjekje intelektuale e
bazuar né arsye e cila, pérmes vértetimeve racionale dhe argumenteve (burhan), pérpiget té sigurojé
saktésiné, natyrén dhe objektivat e principeve etike.

Si¢ béhet e garté nga ajo gé sapo shpjeguam, burimet e shenjta shkrimore jané té nénshtruara dhe té
nénvarura ndaj intelektit. Ato mund té ofrojné disa ndricime ditunore ose disa udhézime té
pérgjithshme pér pércaktimin e normave etike, por nuk zotérojné epérsi ndaj intelektit. Pérkundrazi,
burimet shkrimore shérbejné si njé ndihmesé pér miréfunksionimin e intelektit, i cili ruan gjithnjé
epérsiné e tij mbi burimet shkrimore.

Njé pjesé e madhe e filozoféve dhe eticistéve myslimané jané té mendimit se natyra e ¢do gjéje mund
té pércaktohet pérmes pérdorimit té intelektit, por jo cdokush éshté i afté té pérdoré arsyen, té kuptojé
vértetésiné e argumenteve té ofruara nga filozofét, apo t'i ndjeké ata pérgjaté argumentimeve té tyre
filozofike té miréfillta. Té vértetat e thella intelektuale jané pér nga natyra té kapshme vetém nga njé
elité. Pér kété arsye, funksioni i fesé dhe i shkrimit té shenjté éshté t& shérbejné si njé mjet pér t'ua
shpjeguar dhe pérhapur kéto té vérteta masave; kjo éshté vecanérisht e vérteté kur béhet fjalé pér
vlerat morale. Sipas tyre, ményra né té cilén feja dhe shkrimi i shenjté i pércojné kéto té vérteta
intelektuale éshté pérmes shémbélityrave, pérngjasimeve apo gjuhés qé pércon imazhe dhe
pérfytyrime té cilat i shfaqin té vértetat intelektuale né ményré jo té drejtpérdrejté, por simbolike. Né
kété kéndvéshtrim, feja pérdor shémbélltyra, simbole, modele personash dhe pérfytyrime né ményré
gé t'i béjé té ditur njerézve sjelljen etike, detyrimet dhe obligimet morale.

Filozofia i rrok té vértetat etike pérmes ndihmés sé njé forme mé té larté njohjeje, até t& argumentimit
dhe provave racionale. Ndérsa feja i shpjegon ato pérmes njé diskursi emocional, karizmatik, bindés,
duke pérdorur simbole, pérfytyrime, imazhe, shémbélltyra té cilat nuk jané té vértetat etike né vetvete,
por njé pasqyrim i tyre, njé pérthyerje simbolike né imazhe dhe figura. Vetém né kété ményré kéto té
vérteta intelektuale dhe etike mund té béhen té kapshme pér masat. Njerézit e thjeshté nuk i kuptojné
dot konceptet jomateriale dhe pastértisht intelektuale, prandaj feja dhe shkrimi i shenjté i materializojné
kéta koncepte pér t'i béré té kuptueshme pér masat[4]. Késisoj, epérsia e intelektit (akl) ndaj burimeve
shkrimore né etikén islame, ashtu si¢ éshté zhvilluar ajo nga filozofét myslimané, éshté mé se e
dukshme.

Po ashtu né etikén filozofike islame, roli i zemrés si ‘shqisé’ njohése vjen vetém pas arsyes dhe
shkrimit t& shenjté dhe shpesh nuk éshté paré pozitivisht. Sic e kemi pérmendur mé paré, né
kéndvéshtrimin e shumé prej filozoféve myslimané, filozofia dhe feja shprehin té njéjtén té vérteté, por
ato arrijné tek ajo né ményra té ndryshme:e para pérmes pérdorimit t& argumentimit racional, kurse e
dyta pérmes ndjelljies s& emocioneve, pérdorimit t€ shémbélityrave dhe simboleve dhe pérmes
materializimit t& koncepteve intelektuale. Zemra shihet si gendra e emocioneve, prandaj pér Jahja b.
Adi-n dhuntité pasionale, kafshérore dhe grabitgare géndrojné né zemér[5].Dhuntité emocionale,

pasionale e pérfytyruese té zemrés jané paré si njé pengesé pér arsyetimin e pastér intelektual, i cili ka
si themel té tijin vetém intelektin e kulluar. Megjithaté, kéto dhunti jané shumé té pérshtatshme pér
fené, né ményré gé ajo t'u shpjegojé masave té vértetat e thella intelektuale. Zemra éshté, késhtu,

instrumenti i pérdorur nga feja pér té pércjellé realitetet e gjérave ekzistuese né njé ményré tejet té
pérshtatshme pér njerézit e thjeshté.[6]

Sufizmi

Njésoj si juristét myslimané edhe sufijté e konsiderojné shkrimin e shenjté gendror dhe superior ndaj
cdo mjeti tjetér té pérftimit té dijes. Pérgjithésisht, sufijté kané pérgafuar njé gasje e cila nuk pranon
ekzistencén e asnjé té vérteté apo realiteti g¢ mund té ekzistoj jashté Urdhrit apo Vullnetit t& Zotit, e
cila. mund té njihet nga arsyeja né ményré té pavarur dhe pa ndihmén e shkrimit té shenjté.
Pérkundrazi, pér pjesén mé té madhe té sufijve, vlera, e vérteta dhe realiteti e kané themelin dhe jané
té mbéshtetura tek Vullneti i Zotit dhe konsistojné né gjithcka qé éshté miratuar dhe urdhéruar nga Zoti.
[7] Megenése manifestimi suprem i Vullnetit té Zotit gjendet tek shkrimi i shenjté, i cili éshté dhurata e
mbinatyrshme gé Zoti i ka dhéné njerézimit, dhe megenése ky burim i shenjté shpérfaq té vértetén e
ploté rreth Zotit, botés, njerézimit dhe fatit té pérjetshém, atéheré sufizmi duhet kuptuar si pérpjekja pér
té deshifruar dhe zbérthyer shkrimin e shenjté né ményré gé té shquhet dhe té kuptohet Vullneti i Zotit,
vlerat supreme dhe kuptimet e thella té fesé.

Objekti i studimit t& sufizmit éshté Zoti, marrédhénia e Tij me krijimin dhe geniet njerézore dhe e
anasjella. Shkrimi i shenjté éshté vendi ku géndron dhe ndodhet e vérteta né lidhje me kéto ¢éshtje.
Nga ana epistemologjike, shkrimi i shenjté éshté drita gé Zoti ka zbritur né toké pér té lehtésuar arritjen
e té vértetave hyjnore dhe siguriné absolute (jekin) né lidhje me to. Pér rrjedhojé, ¢do orvatje mistike
né Islam éshté shkrimore, d.m.th.e bazuar mbi shkrimin e shenjté dhe e legjitimuar nga ai.

Nga njé perspektivé sufite, shkrimi i shenjté né gendérsiné e tij dhe né funksionin e tij si ményra
supreme e njohjes sé té vértetés hyjnore nuk mund té rroket, kuptohet apo pérfshihet plotésisht nga
mendja, por vetém nga zemra. Shpallja ka zbritur mbi zemrén e njeriut (2:97) dhe njohja e Zotit nuk
mund té arrihet pérmes dhuntive té& perceptimit (6:103).Eshté e vérteté gé sufijté e njohin intelektin (akl
), madje ai ka njé rol géndror né epistemologjiné e tyre, por gjithsesi ata e konceptojné até né njé
ményré té ndryshme nga juristét dhe filozofét myslimané. Ata nuk e konceptojné intelektin né
dimensionin e tij mendor, i cili e ka gendrén né tru, por né dimensionin e tij intuitiv, gendra e té cilit
éshté zemra. Intelekti né dimensionin e tij mendor éshté silogjistik, konceptual, baza e ¢do arsyetimi
racional, ndérsa né dimensionin e tij intuitiv intelekti (akl) éshté njé dhunti e zemrés, intuitive kjo pér
nga natyra, e cilapérbé&het nga dhunti shpirtérore si pérjetimi i shijimit shpirtéror (dheuk), iluminimi (
ishrak), zbulimi (mukashafah), vizioni dhe depértimi i brendshém (basirah) et;.

Pér sufijté, njohja e arritur pérmes intelektit né aspektin e tij mendor éshté indirekte, silogjistike dhe
konceptuale, ku objekti dhe subjekti mbeten té ndaré dhe té dallueshém nga njeri-tjetri, ndérsa dija e
intelektit né aspektin e tij intuitiv (si njé dhunti e zemrés) éshté njé vizion i brendshém, njé pjesémarrje
e drejtpérdrejté dhe e menjéhershme né njohjen e sé vértetés, njé njohje né té cilén ka njé union ose
shkrirje ndérmjet objektit dhe subjektit. Kéto dy dimensione té intelektit (akl) ose kéto dy ményra té

njohjes janéemeértuar si el-ilm el-husuli dhe el-ilm el-huduri (njohje e pérftuar dhe njohje gé vjen nga

prania e hyjnores). Termi i paré i referohet intelektit né aspektin e tij mendor, ndérsa i dyti i referohet
intelektit né dimensionin e tij intuitiv ose té zemrés. Pér sufijté, njohja e pérftuar nga arsyeja éshté e
limituar dhe e mangét, prandaj mbéshtetja vetém né té éshté mendjemadhési dhe dritéshkurtési. Selia
e njohjes sé vérteté éshté zemra e cila pérbén instrumentin kryesor té arritjes sé njohjes, dhe intelekti
né formén e tij intuitive éshté vetém njé dimension i késaj dhuntie njohése.[8]

Kaq pér sa i pérket intelektit sic éshté kuptuar ai nga sufistét. Ekzistojné edhe dimensione té tjera ku
zemra éshté epistemologjikisht e réndésishme edhe pa praniné e intelektit né formén e tij intuitive. Njé
prej tyre éshté shuarjae mistikut né Zot (fena’), ose né njéshmériné e Tij (fena’ el-teuhid), e cila éshté
pérkufizuar si “shképutja e zemrés (kalb) dhe braktisja prej saj e késaj bote né ményré gé té lidhet me
Supremin, me Madhéshtorin, té cilit i pérket ¢do subsistencé (beka’)’[9]. Nj& person né gjendjen e
shuarjes né Zot nuk zotéron mé ndjesi, kuptim apo intelekt; t& gjitha dhuntité njohése té tij jané
pezulluar. Ai e shuan veten (fena’) nga gjithcka tjetér pérvec Zotit dhe subsiston vetém tek Ai. Gjaté
kétij “unioni” ose “shkrirjeje” ndérmjet objektit dhe subjektit, zemra mbushet me dije hyjnore, e cila ka
njé karakter pérjetues dhe intelektual. Pasi kthehet nga kjo gjendje, besimtari e sheh veten té
transformuar dhe pérplot me njohje té té vértetave té shpalljes hyjnore. Ai e arrin kété dije pérmes
derdhjes sé té vértetés hynore, nga ana e Zotit, né zemrén e tij. E gjithé kjo kryhet pa pjesémarrjen e
dhuntive té tjera njohése si intelekti, perceptimi, kuptimi etj. Kjo njohje e zemrés éshté né njéfaré
ményré e pavarur edhe nga shkrimi i shenjté, duke gené se ushqgehet drejtpérsédrejti nga Autori, ose
Burimi i shpalljes hyjnore.[10]

Njé tjetér dimension ku zemra éshté domethénése pa intelektin (akl) né aspektin e tij intuitiv éshté
edhe ajo gé& mund ta quajmé spiritualiteti i veprimeve. Sipas shumé sufijve, pérfshi edhe Imam
Gazaliun, e vetmja ményré pér té pérftuar siguri rreth shumé prej té vértetave hyjnore éshté pérmes
veprave (amal).Kéto té fundit jané shumé té réndésishme pér verifikimin dhe vértetimin apo realizimin (
tahkik) e té vértetave fetare. Edhe né rastet kur nuk mund té kuptojmé urdhéresat hyjnore, kuptimin
apo urtésiné e té vértetave hyjnore, gjithsesi ne duhet té veprojmé sipas tyre. Pasi t'i kemi aktualizuar
né jetén toné praktike, atéheré kuptimi dhe urtésia e vérteté e ligjit hyjnor dhe vlerat e tij do té
shpérfagen dhe do té béhen té garta né zemrat tona dhe, rrjedhimisht, ne do té arrimé siguriné
absolute né lidhje me té vértetat fetare. Ky spiritualitet dhe kjo etiké veprimi éshté ményra né té cilén
zemra, madje edhe pa pjesémarrjen e drejtpérdrejté té intelektit (akl), arrin né domethénien dhe
vértetimin e kuptimit té té vértetave fetare.

Ky ishte shkurtimisht pérshkrimi i ményrave né té cilat shkrimi i shenjté, intelekti dhe zemra
manifestohen né disiplinat islame té fikhut, etikés dhe sufizmit.

